
Die jaar 2021 het met sy normale 
uitdagings gekom. Die grootste 
hiervan was sekerlik die 
beskikbaarheid van 20% water uit 
die skema. Die hoop was daar dat 
goeie reën gedurende 2021 die druk 
op die Vallei sou verlig. Die kritieke 
vlak van Kougadam na die 
2020/2021 waterjaar het die Raad 
genoop om ‘n toekenning van 15% 
te maak.

Ongeag die vlak van die dam, 
vereis die skema nog steeds 
aandag. Daar is ‘n behoefte om 
onderhoud op die skema te 
verskerp en die nodige beplanning 
daarom is besig om te gebeur.

Rienette en haar bestuurspan het die 
lewering van water goed bestuur 
gedurende ‘n uiters moeilike 
beperking van 80%. Hulle is ook 
besig op die skema en die verskil 
wat hulle maak kan gesien word. 
Ons as Raad is dankbaar vir hulle 
toewyding en harde werk. Dit is ‘n 
pluimpie om van belanghebbendes 
te hoor dat die Gamtoos 
Besproeiingsraad onder doelgerigte 
en effektiewe bestuur is.

Ons gebed is dat 
dit binnekort sal 

reën en dat dit die druk van 
waterskaarste sal verlig.

Verslag van die Voorsitter

When you find your 
WHY, you don’t hit 

snooze no more! You find a 
way to make it happen!”
Eric Thomas

Tegnologie is integraal tot ons 
alledaagse bestaan. Dit maak die 
wêreld kleiner. Dit bring dit wat jy 
ken en liefhet nader aan jou. Elke 
keer as ek my onmisbare tegnologie 
opgradeer na ‘n nuwer, varser en 
vinniger weergawe en deur die foto 
album blaai, besef ek hoeveel daar in 
‘n jaar gebeur. My foto album spreek 
van ‘n Gamtoos Besproeiingsraad wat 
nie ‘snooze’ nie.

Ons het die voorreg om met ‘n 
oneindige hoeveelheid 
belanghebbendes te werk. Die 
hoofdoel is sekerlik om tot diens te 
wees vir ons besproeiiers ten alle 
opsigte met water kwessies. Ons is 
egter ook op ‘n daaglikse basis in 
kontak met regeringsdepartemente, 
munisipaliteite en verskeie plaaslike 
sowel as provinsiale groeperings. 
Die Besproeiingsraad wil ‘n verskil 
maak op elke vlak in ons 
samelewing. Ons wil geken word 
daaraan dat ons dinge kan maak 
gebeur, kan maak werk en dat ons 

brûe bou tussen gemeenskappe. 
Ons wil ook geken wees dat ons die 
geld wat die watergebruikers en 
regeringsdepartemente aan ons 
toevertrou effektief spandeer deur 
waarde toe te voeg tot die doel 
waarvoor dit bestem is. 

Dit maak my nederig om te sien met 
hoeveel toewyding en passie my 
bestuurspan en elke werknemer wat 
deel uitmaak van ons span, die werk 
uitvoer wat aan hulle toevertrou 
word. Ons het oor die afgelope paar 
jaar ‘n kultuur van inisiatief en 
alternatiewe probleemoplossing 
geskep. Dit genoem, heg ons 
waarde aan hoë kwaliteit oplossings 
wat histories suksesvol was.

Die Raad is ‘n groep gesoute 
watergebruikers met ‘n goeie kennis 
van die bestuur van grootmaat-
watervoorsiening. Hulle gee 
onpartydige leiding en insette. 
Hulle besluitneming fokus op die 
voordeel van die meerderheid. Die 
Raad is onder die bekwame 
voorsitterskap van mnr. Tertius 
Meyer. Die res van die Raadslede is: 
mnr. Marthinus Colesky 
(ondervoorsitter), mnr. Khaya Katoo, 
mnr. SG Ferreira, mnr. Jacques du 
Preez en mnr. Manus Meyer.

Verslag van die Hoof Uitvoerende Beampte



Jaar
Kougadamvlak op 

30 Junie
Toekenning vir die 

waterjaar
% van die 

beperking gebruik

2021 4.19%  15% -

2020 7.11%  20%  98.4%

2019 44.98%  85%  84.2%

2018 7.89%  40% 113.00%

2017 18.65%  40%  98.8%

2016 68.03% 100%  93.8%

2015 100.27% 100%  82.4%

2014  88.97% 100%  73.2%

2013  87.18% 100%  80.9%

2012  87.96% 100%  78.7%

2011 100.93% 100%  70.2%

2010  34.42%  40%  89.3%

Transformasie

Landbouwaterverbruikers ontvang 60.188 miljoen 
kubieke meter water uit die Kougadam tydens ‘n 
normale 100% toekenningsjaar. Hankey en Patensie 
munisipaliteite ontvang ook ‘n toekenning, sowel as 
die Nelson Mandelabaai Munisipaliteit (‘die Metro’). 
Tydens ‘n volkwota jaar behels dit 23 miljoen kubieke 
meter water per jaar.

Die landbouverbruikers is beperk met 80% 
gedurende die 2020/2021 waterjaar. Kouga 
Munisipaliteit is met 30% beperk, soos die res van 
die bronne van die Algoasisteem. Die Metro is met 
70% beperk uit Loeriedam.

Dit is die vyfde agtereenvolgende jaar wat die 
waterverbruikers van ons skema se waterkwota 
beperk word.

Die droogte van die afgelope paar jaar het die 
Gamtoosvallei se landskap totaal verander. Oor die 
afgelope vyf jaar is daar gesien dat daar al hoe 
minder groente in ons Vallei verbou word. 
Groenteboere wat aan kontrakte met verskaffers 
moes voldoen, het na meer waterryke areas in ons 
land verskuif. Verskeie van ons melkboere het om 
dieselfde rede, waar hulle kon, hulle 
landboubedrywighede aangepas of verskuif. 
Grondwater is op grootmate ontgin.

Die damvlak van Kougadam was 
op 22 Julie 2021 net 3.89%. Dit is 

die laagste wat dit nog ooit was.

Dit is uiters moeilik vir die Besproeiingsraad, uit ‘n 
operasionele oogpunt, om ‘n toekenning van 20% te 
bestuur. Die vier dae beurtwater is die enigste 
uitvoerbare opsie. Tydens die vier dae van ‘n week 
word ‘n kwart van die gemiddelde historiese 
maandelikse persentasie van ‘n bepaalde maand in 
die sisteem vrygelaat. Dit op sigself het tot groot 
koste gelei vir ons landbouverbruikers.

Water verliese is uiters hoog en die gemiddelde 
verliese gedurende die 2020/2021 jaar was 24.83%. 
In terme van volume is dit 5.2 miljoen kubieke 
meter en slegs ‘n verlies van 6.2% indien die volle 
kwota vir die landbou en huishoudelike verbruikers 
uitgelaat was.

Aan die einde van Junie 2021 het waterverbruikers 
98.4% van die 20% kwota gebruik. Die Metro en die 
Kouga Munisipaliteit het binne hulle kwota gebly. 
Beide het alternatiewe hulpbronne ontgin. Loeriedam 
is egter die enigste bron wat KwaNobuhle, Loerie en 
Thornhill voed.

Covid-19

Gamtoos Besproeiingsraad is in 1991 as ‘n 
besproeiingsraad geproklameer en is ‘n statutêre 
liggaam onder die Nasionale Water Wet van 1956. Die 
bedoeling van die Nasionale Water Wet van 1998 was 
ondermeer dat besproeiingsrade omgeskakel word na ‘n 
waterverbruikersvereniging. Die primêre doel van ‘n 
waterverbruikersvereniging is om water in ‘n bepaalde 
area te bestuur. Dit het die regsvorm van ‘n 
koöperatiewe assosiasie van individuele 
waterverbruikers wat waterverwante aktiwiteite 
onderneem tot almal se voordeel.

Daar is gedurende die afgelope jaar ‘n ernstige poging 
aangewend deur die Departement van Water en 
Sanitasie om te vorder met die proses om Gamtoos 
Besproeiingsraad om te skakel tot ‘n 
waterverbruikersvereniging. Die doel van die 
Departement is dat hierdie nuwe waterbestuursentiteit 
die totale hidrologiese area van die opvangsgebied 
behels en dat ander geografiese areas almal saamkom 
onder een vaandel. Daar is verskeie 
publiekevergaderings gedurende die jaar met 
belanghebbendes gehou en huidiglik wag die 
Departement vir terugvoering uit hierdie proses.

Die doel van ‘n groter, meer omvattende hidrologiese 
area is om meer effektiewe waterbestuur uit te voer deur 
almal wat ‘n belang het by ‘n bepaalde waterbron in te 
sluit in die bestuur daarvan.

Waterbeperkings 2020/2021
Dit is ondenkbaar hoe die wêreld in 2020 verander 
het. Die Gamtoosvallei is geen uitsondering nie. 
Almal van ons is in ‘n mindere of meerdere mate 
geraak deur die siekte, ekonomiese en finansiële 
uitdagings en die dood. 

Ons dink vandag met empatie 
aan elke familie wat ‘n geliefde 

gedurende hierdie tyd verloor het.



Beskrywing Vorige Tarief Nuwe Tarief

Opvanggebied heffing (DWS) R 200.80 R 203.20

Heffing op hoofkanaal en Kougadam (DWS) R 322.40 R 325.60

Gamtoos Besproeiingsraad belasting R2676.80 R3306.20

Totaal (Basies vir 80% of minder van volkwota) R3200.00 R3835.00

Groot Totaal (Volkwota) R3576.92 R4286.58

Bedrae sluit nie BTW in nie.

Die Raad streef daarna om die skema goed te onderhou en ‘n wesenlike verskil bestaan in vergelyking met 
ander skemas.

Operasionele Gesondheid Finansiële Gesondheid

Onderhoudswerk
Die lae vlak van Kougadam het tydens die laaste 
gedeelte van die waterjaar die Raad die geleentheid 
gegee om belangrike onderhoudswerk aan die 
damwal te doen:

 � ‘n Groot hoeveelheid stompe is verwyder op die 
platvorm van die vloedhekke.

 � Die vloedsluis is gediens en reggemaak.

 � Die dienssluis is gediens en die obstruksie by die 
uitlaat is verwyder.

Droeë periode 
Die droeë periode van 2021 was ‘n belangrike 
gebeurtenis wat die denkrigting van die Raad en 
bestuur in verskeie opsigte verander het.

Die volgende is noemenswaardig:

 � Die hoofkanaal sowel as die takkanale is onderhou 
en skoongemaak. In die toekoms sal daar gepoog 
word om die hele skema in twee weke te voltooi.

 � Die ingenieursfirma MSW, wat al jare by ons skema 
betrokke is, het ‘n oudit kom doen om risiko areas 
te monitor.

 � Daar is met 20 kontrakteurs gewerk, elk met 
10 werknemers. Eerstehulp en veiligheid- en 
gesondheidsopleiding is aan hierdie werkers 
gegee.

 � Verskeie van die Werk vir Water personeel is hierdie 
jaar gebruik om kwaliteitsbeheer te doen.

 � Daar is weer nodige onderhoudswerk aan 
Buffelshoek gedoen. Die Departement is nog besig 
met die proses om die duikpyp te vervang.

 � Die CD outomatiese sluis moes vervang word. Dit 
het aan die einde van sy leeftyd gekom.

Toekomsplanne
Die volgende is ook belangrik rakend ons skema:
 � ‘n Plan is in plek gesit vir die beheer van 
plantegroei langs die kanaalstelsel.

 � Droeë land rehabilitasie is nodig op verskeie plekke 
op die kanaalstelsel.

 � Alternatiewe (buigsame) produkte gaan gebruik 
word om te verhoed dat dieselfde onderhoud 
jaarliks gedoen moet word. Daar sal stelselmatig 
oorgegaan word, omdat hierdie produkte stadiger 
toegepas word.

 � Aktiewe beplanning word gedoen om sekere dele 
van die kanaalstelsel se lewensduur te verleng. Dit 
is noodsaaklik om jaarliks hoë risiko dele te teiken.

 � Daar is ‘n behoefde aan ‘rock traps’ voor ons 
duikpype. Dit sal die skoonmaak van die duikpype 
aansienlik vergemaklik.

 � Die beplanning is dat al die duikpype teen 2028 
skoongemaak is. Dit neem dan ‘n 12-jaar siklus 
om die 38 duikpype en 12 bedekte kanale skoon 
te maak.

Die Raad is besig om ‘n nuwe 
rekenaarprogram ten opsigte 

van die bestuur van die waterstelsel te 
ontwikkel. Die doel is dat die stelsel 
fokus op die behoeftes van die skema en 
die Gamtoosvallei se waterverbruikers. 
Dit is huidiglik in die toetsfase en sal oor 
die volgende jaar ingefaseer word.

Sedert twee jaar gelede is daar stelselmatig ‘n 
gestruktureerde moniteringsprogram 
geïmplimenteer om alle gebeurtenisse rondom die 
skema te dokumenteer, ‘n risiko te koppel aan 
hierdie gebeurtenisse en dan sodoende te beplan 
om hierdie risiko’s te minimaliseer. Dit is ‘n 
uitgebreide program wat die toekomstige bestuur 
van die skema sal vergemaklik.

Finansiële state 2020/2021
Gedurende 2019/2020 is die besteding op die 
skema radikaal beïnvloed deur die Covid-19 
pandemie. Die Raad was in ‘n rare posisie dat die 
begroting nie genoegsaam spandeer kon word op 
roetiene werk nie. Die jaar 2020/2021 is egter ‘n 
perd van ‘n ander kleur. Operasioneel is daar 
gedurende die droeë periode drie maal meer gedoen 
as wat daar gedurende 2019/2020 gedoen is. Dit het 
‘n direkte invloed op die verbruikbare voorraad 
gehad, maar het bestuur ook laat besef dat die 
verhoogde vlak van onderhoud sal moet voortduur 
indien daar ‘n beduidende verskil aan die skema 
gemaak wil word.

Die volgende is noemenswaardig:
 � Die totale reserwes van die Raad beloop: 

 � R29.0 miljoen 
 � R26.1 miljoen (Junie 2020).

 � Waterbelasting ingevorder beloop: 
 � R25.1 miljoen
 � R26.8 miljoen (Junie 2020)

 � Waterbelasting inkomste beloop 61.8% van die 
inkomste (2019/2020 = 70.2%). Die rede hiervoor is 
die watertariewe wat nie gedurende die 2019/2020 
jaar verhoog is nie.

 � Werk vir Water inkomste subsideer die inkomste 
met 13% (2019/2020 = 13.5%).

 � R5.5 miljoen is spandeer op verbruikbare voorraad 
met die doel om die skema te onderhou. 

 � Die Raad het geen langtermyn skuld nie.

Daar is ‘n terugskrywing gemaak op 
waardevermindering nadat die lewensduur van die 
swaartoerusting herwaardeer is. Die bedrag het ‘n 
voordelige gevolg op die finansiële state van 
R2 466 599.

Begroting 2020/2021
 � ‘n Verhoging van 19.84% is aanbeveel.

 � Totale begroting: R36 001 450

 � Waterbelasting beloop 68.9%% van die totale 
begroting (2019/2020 = 63%) en Werk vir Water 
inkomste subsideer die begroting met 8.3% 
(2019/2020 = 13.7%).

Watertariewe vir 2021/2022
‘n Verhoging van 19.84% in watertariewe word 
aanbeveel vir die 2021/2022 jaar. 

Daar is empatie vir die geweldige druk waaronder 
landbouverbruikers hulle tans bevind. Tydens die 
droogte is daar gepoog om minimale of geen 
verhogings in terme van tariewe toe te staan nie, in 
die hoop dat die situasie sal verander. Die behoefte 
aan operasionele onderhoud en die veroudering van 
ons skema het egter ‘n behoefte aan meer fondse. 

Die kommissie inkomste van die Departement van 
Omgewingsake projekte (Werk vir Water) het 
gedurende die afgelope paar jaar afgeneem en die 
bydrae tot ons begroting word al hoe meer onseker. 
Vir die huidige begrotingsjaar kan daar slegs vir die 
helfde van die gewone verwagte inkomste begroot 
word, omdat daar aan die einde van ‘n 
departementele finansiële siklus gestaan word. Die 
verlies aan Werk vir Water inkomste en die gebrek 
aan genoegsame verhogings gedurende die vorige 
waterjare het die Raad genoodsaak om ‘n relatiewe 
groot aanpassing te maak.



Welkom Leerders 
Gedurende Maart 2021 het 10 leerders van ons 
plaaslike gemeenskappe by ons aangesluit as deel 
van ‘n plant voortplanting kursus. Hierdie leerders is 
gedurende ‘n streng keuringsproses gekies uit ‘n 
groot poel aansoeke. Dertig persent van hulle kursus 
behels teorie en die res van die tyd spandeer hulle in 
praktiese opleiding. Die leerders is uitgeplaas by vyf 
van ons waterverbruikers.

Die hoop is dat hierdie program 
geleenthede sal gee aan jong 

mense wat dit nie andersins sou hê 
om te studeer nie, en ook om ‘n niche 
deel van die arbeidsmark binne die 
sitrusindustrie aan te vul.

Totsiens Pat
Mev Pat Oosthuysen het op 31 Augustus na 39 jaar afgetree. Pat was sedert 
1982 deel van ons organisasie en die administratiewe afdeling. 

Pat het ‘n belangrike rol gespeel in die lewe van elke persoon wat gedurende 
die jare deel van die Besproeiingsraad se administratiewe afdeling geword 
het. Sy het ‘n uitmuntende kennis van haar vakgebied en was ‘n toegewyde 
en pligsgetroue werknemer. Sy is ‘n dame wat met akkuraatheid en spoed 
gewerk het en het die geheue van ‘n olifant as dit by syfers kom.

Dit was ‘n eer om saam met haar te werk en 
ons is dankbaar vir haar lang toegewyde loopbaan 

by die Besproeiingsraad.

Ons MenseWerk vir 
Water Program

Die Natuurlike Hulpbron Bestuursprojekte 
van die Departement van Omgewingsake 
vorm ‘n groot deel van die Raad se 
bedrywighede en hoewel min van die 
voltydse personeel van die Raad betrokke 
is om aan hierdie projekte lewe te gee, 
kan die omvang van die werk nie 
onderskat word nie.

Die Raad implementeer 
34 projekte met ‘n totale 

begroting van R45 miljoen vir 
2021/2022 (R82 miljoen vir 
2020/2021).
 
Die Departement beleef sy eie 
uitdagings. Ouditbevindinge wat deur 
die Ouditeurgeneraal gemaak is, het die 
Departement genoodsaak om prosesse te 
verander. Die gevolg is ‘n slakkepas 
vordering wat daarop neerkom dat daar 
gedurende die huidige jaar slegs ses 
maande se werk gedoen gaan word 
waarvoor daar slegs ses maande se 
begroting toegeken is.

Einde Maart 2022 is dan ook die einde 
van die huidige kontrak met die 
Departement. Tenders is reeds vroeg 
Januarie ingedien. Die uitslag van hierdie 
tenders sal bepaal of daar sekerheid 
rondom kommissie inkomste sal wees. Na 
verwagting sal toekomstige werk nie die 
huidige vlak van kommissie verseker nie.

Verskeie kantore vir Werk vir Water onder 
die vaandel van die Gamtoos 
Besproeiingraad bestaan in die provinsie. 
Die gebied strek van Matatiele naby die 
Lesotho grens tot in Tsitsikamma. Die 30 
personeellede wat uitsluitlik vir hierdie 
werk in diens geneem is, is onder die sorg 
van drie areabestuurders. Die areas is GBR 
Oos, onder mnr. Andrew Knipe; GBR Wes, 
onder mnr. Edwill Moore; en GBR Noord 
Oos, onder mnr. Justice Ngcengane.

Oor die aansienlike aantal jare wat ons 
Natuurlike Hulpbron Bestuursprojekte 
implementeer het die Raad ‘n unieke 
kennis rondom implementering opgebou. 
Dit het ons ook die geleentheid gegee om 
betrokke te wees in gemeenskappe wat 
ons andersins nie sou leer ken het nie en 
sodoende ‘n verskil te maak in baie mense 
se lewens in terme van werkskepping. 
Hierdie werk het ook ‘n direkte impak op 
ons omgewing en watersekuriteit.

Mev Pat Oosthuysen



Die Pad Vorentoe

Die Gamtoos Besproeiingsraad is ‘n unieke 
werksomgewing. Bestuur beweeg doelgerig onder 
die Raad se leiding om hulle doelwitte te bereik. Ons 
leer elke dag. Ons streef daarna om die kernwaardes 
van ons organisasie uit te leef. Ons hou mekaar 
toerekenbaar. Dit hou hierdie organisasie besig en 
aan die beweeg. Dis lekker en opwindend.

Ons erken die behoefte aan kennis en raad en het 
mettertyd reeds ‘n groep belanghebbendes by die 
besigheid betrek vir hierdie doel. Binne die 
organisasie erken ons die spesialiteitskennis van 
elke individu en die bydrae wat daar in terme van 
besluitneming gemaak kan word. Dit berus op die 
beginsel dat die insette van die groep uiteindelik 
tot ‘n baie beter oplossing lei as die besluit van ‘n 
enkele individu.

Eerskomende jaar sal die volgende van belang wees:

 � Die omskakeling na ‘n waterverbruikersvereniging. 

 � Betrokkenheid en dienslewering aan ons 
kommersiële waterverbruikers.

 � Betrokkenheid en bemagtiging van ons 
ontwikkelende waterverbruikers.

 � Die strewe na effektiewe waterbestuur in ‘n baie 
uitdagende beperkingsjaar.

 � Die implementering van operasionele doelwitte om 
jaarliks ‘n wesenlike verskil te maak aan ‘n 
verouderende skema.

“Asimi, siyaqhuba.”
“Ons staan nie stil nie; ons beweeg vooruit.”

www.gamtooswater.co.za


